Dienelkander

Nuusbrief van die Gereformeerde Kerk Potchefstroom-QOos

31 Mei 2015

OGGENDDIENS: Ds Piet

Skriflesing: 2 Petrus 1: 1 - 11 en
2 Petrus 3: 14 - 18
Teks: 2 Petrus 1: 2
Tema: Werk hard aan jou geestelike groei
sodat jy Christus beter kan leer ken!

Wat is die doel van geestelike groei en
waarom is dit noodsaaklik? Die doel van
geestelike groei is om Christus beter te leer
ken! Ons kan nie “nader” aan Christus kom
nie want ons is reeds “in” Hom. Maar ons
moet Hom beter leer ken en daarom moet

ek geestelik groei!

Dit is soos ‘n huweliksverhouding. Die feit
dat man en vrou moeite doen om hulle
verhouding te versterk verander niks aan
hulle status as “getroudes” nie! Hulle is
reeds getroud. Dat hulle egter hard aan
hulle verhouding werk, maak dat hulle
mekaar beter leerken en meer vreugde kan
put uit die verhouding! Dieselfde geld vir
geestelike groei! Dit is nie ‘n doel op sigself
nie, maar die werk wat in die verhouding
tussen die gelowige en Christus gesit word
om Christus beter te leer ken en meer
vreugde in Hom te belewe!

Wie dus geestelike groei verwaarloos,
verwaarloos sy/haar verhouding met
Christus en loop die risiko - soos die
gelowiges aan wie Petrus hierdie testament
rig - om deur die wéreld verlei te word om
vreugde in ander en verkeerde dinge te
vind!

Geestelike groei kan egter net plaasvind as
ons die wortels daarvan voed soos ons dit
in verse 1 - 4 vind. Die manier waarop
hierdie geestelike groei gebeur word in
verse 5 - 7 geskets en die vrug daarvan in
verse 8 - 11. Die finale doel is om eendag
die volle vreugde in die Here en sy ewige
koninkryk te geniet.

Vooraf sang
Ps135-1:1,2,8,11en Ps 126-1:1, 3

Ontmoetingsdiens

Intreelied en votum: Sb 3-4: 1, 5; Seén;
Lofpsalm Ps 92-1: 1, 6, 7; Geloofs-
belydenis: 12 Artikels interaktief

Verootmoedigingsdiens
Wet: Samevatting uit Markus 12: 28 - 34;
Sing Ps 119-2: 7, 8, 26; Gebed

Woorddiens
Skriflesing; Sing Sb 15-5: 1, 2, 5;
Woordverkondiging;

Antwoorddiens

Gebed; Liefdegawes; Gebed vir BnB —
Bet-Ezer bediening; Sing Sb 15-1: 2 (brs),
3 (srs) en 4 (almal); Seén; Amenlied

Sb 13-2.

GROEPBEDIENING
Ons kleingroepe kry vanaand die
geleentheid om te vergader.
Daar vergader ‘n groep om 18:00 by die
kerkgebou onder leiding van ds Piet. Bring
jou Bybel en Psalmboek saam.



MEELEWING
e Tineke van der Spoel is verlede
Sondagmiddag oorlede en die
troosdiens was Donderdag in Huis
Eikelaan se kapel.
e Tobie Wiggill se moeder is oorlede. Die
begrafnis was Vrydag in Bloemfontein.

Ons bid die twee gesinne die troos van
die Here toe.

e Hannes Botha (Groep 4 - 082 776 3311)
ontvang steeds chemoterapie.

e June Kruger (Groep 28 - 082 853 1463)
se situasie in Eugene Marais Hospitaal
IS nog onveranderd. Dit gaan steeds nie
goed met haar nie.

e Lourens Venter (Groep 45 - 083 965
7321) het ‘n operasie in sy gewrig
ondergaan om ‘n gebreekte beentjie te
herstel.

e Susamarie de Villiers (Groep 39 - 082
416 3998) gaan die 1ste Junie vir ‘n
angiogram in Pretoria.

e Hans Leijenaar (Groep 39 - 082 667
5482) was die week vir behandeling vir
sy knie in die hospitaal en sterk nou tuis
aan.

e Koot Kruger (Groep 4 - 084 400 1004) is
baie swak en is in die Provinsiale
hospitaal Saal 9 opgeneem vir toetse.

e Wikus van Niekerk (Groep 20 — 082 824
1839) se ma is baie siek - ons dink aan
hulle familie.

e Daar is baie lidmate wat siek is aan
griep, verkoue en bronghitis. Baie sterkte
met die winter wat nog voor |é!

Ons bid dat die Here spoedig beterskap
en herstel sal gee.

ONS DINK OOK AAN DIE VOLGENDE
LIDMATE WAT SUKKEL MET SIEKTE
OF SWAK GESONDHEID
Srs Sannie Reyneke, Filina Coetsee,
Marianne Kruger, Bettie Ras, Janet van der
Walt, Hester Buys, Kosie Kruger, Therina

van der Westhuizen en br Fanie
Bezuidenhout.

ONDERSTEUNING VIR SIEKES
Vir ondersteuning of besoeke deur die
hospitaalbesoeke-diensgroep, skakel
hierdie week vir:
siekes@oosdoppers.co.za;
Joey Lubbe (083 232 9376)

ONS GROET
e Linda Human wat gemeenskap met die

Geref Kerk opsé.

AFKONDIGINGS
Vandag
09:00 Gebedsgroep
09:30 Oggenddiens
Tee en Koffie
Kleuterbediening
Katkisasie 14
18:00 Groepbediening

Maandag

17:15 Katkisasie Gr 11

18:00 Oosdopperfees evaluering
19:00 Jeugdiensgroep

Dinsdag
06:00 Manne Ondersteuningsgroep
16:30 Katkisasie graad 8

Woensdag

09:30 Bybelstudie

17:15 Katkisasie graad 9 en 10
18:30 Ouderlinge gebedsgroep
19:00 Bybelstudie

Donderdag
18:30 Ouderlinge Blokvergaderings

Saterdag
9:00 Huweliksverryking


mailto:siekes@oosdoppers.co.za

VERJAARSDAE
Baie geluk aan almal wat DV hierdie
week verjaar!

Sondag, 31 Mei
Jbr Christiaan Alberts
Sr Sonette Turkstra

Maandag, 1 Junie
Br Francois Schutte

Dinsdag, 2 Junie
Br Johan du Plessis
Br Chris Hattingh

Woensdag, 3 Junie
Br Douw Grobler
Sr Petro Krlger

Donderdag, 4 Junie
Br Peter Hattingh
Sr Nelie Jordaan

Vrydag, 5 Junie

Sr Filina Coetsee (90)
Br Frans Drijfhout

Sr June Kruger

Jbr Christiaan Oelofse
Sr René Watson

Saterdag, 6 Junie

Br Leonard Haasbroek
Sr Suzanne Reyneke
Sr Anneke Steenkamp

079 511 2371
082 441 3471

072 563 0245

082 255 5441
083 625 7426

082 733 8385
082 333 6427

072 348 9133
072 186 1444

083 652 3450
082 923 0250
082 853 1463
082 565 8215
082 683 6875

082 545 4321
072 366 7335
082 856 6278

ANDER AFKONDIGINGS
» Liefdegawe vanoggend vir

Barmhartigheid.

« Gawe by die deure vanoggend vir die

Emeritusfonds.

+ Gawe volgende Sondag vir die

Emeritusfonds.

+ Vrywillige bydrae vir voertuigsekuriteit in

die bussies by deure.

* Diensbeurte: Groep 14 en 15.

NAME VIR GOEDKEURING VIR DIENS
VAN OUDERLING:
Die volgende broers se name word ter
approbasie voorgehou:

Chris de Bruyn; Fanus Kruger; Chris
(CFC) van der Walt; Tom Larney; Willie
van der Walt en Jasper Venter.

GEMEENTELIKE FOKUSTYD 2015:
GEESTELIKE GROEI
Ons het die afgelope week die vierde tema
naamlik: Die wortels en vrugte van
geestelike groei bestudeer. Ons laaste
fokusweek breek aan met die tema: Hoe
kan ek ander tot geestelike groei begelei?

Fokustyd: Praktiese projek: BORG ‘N
BYBEL - Het jy ‘n koevert ontvang?
Saam met die Fokustydperk wil ons ook
lets prakties doen. Terwyl ons so verdiep in
die rykdom van die Woord wil ons ook
meewerk om Bybels te gee aan mense wat
nie hulle eie Bybels het nie. Ons gaan
meewerk aan die Bybelgenootskap se
‘Borg ‘n Bybel-projek”. Lidmate en of
groepe kan besluit om ‘n Bybel of Bybels te

borg teen R 65.00 ‘n Bybel.

Ons het tot dusver R1 300-00 se borg-
geld ontvang = ongeveer 20 Bybels.
Hierdie is die laaste week vir borggelde
om in te kom! Moenie jou koevertjie
vergeet nie.

Lé DAAR BAIE ONGEBRUIKTE BYBELS
IN DIE HUIS ROND? BRING DIT
KERKGEBOU TOE IN DIE VOLGENDE
VYF WEKE
Die organisasie Judea Harvest in
samewerking met Bibles for Believers
versamel in Mei-maand ou of ongebruikte
Bybels van alle tale en vertalings om weer
te versprei. Ons werk graag hieraan mee.
Die verlore Bybels in die Skuur, wat nie
deur lidmate geneem word nie, gaan ons
ook vir hierdie projek skenk. Kyk bietjie in

die kaste en laaie vir ou en ongebruikte
Bybels en ons gee dit vir iemand wat dit
gaan gebruik. So werk ons ook mee aan
die verkondiging van die Evangelie. Plaas
die Bybels in die kartondoos in die
voorportaal.

HUWELIKSVERRYKINGS VIR OUD EN
JONK : Junie 2014

Ons nooi graag al ons lidmate, julle vriende
en kennisse uit na ‘n huwelikverrykings-
geleentheid wat deur prof Chris Venter in
samewerking met ds Piet aangebied gaan
word.

1. DATUMS: Saterdae 6, 13 en 20 Junie,
vanaf 9.00 — 12.30

2. VOORLOPIGE PROGRAMINDELING:
3 X 3 uursessies. Elke sessie sal uit 2 x 1,5
uursessies bestaan.

Sessie 1: Vertrekpunte / Rolle in die
huwelik / Vanwaar die rolle: gesin-van-
oorsprong se invioede / Persoonlik-
heidstruktuur / Die 6 ‘soorte’ intimiteit.
Sessie  2: Probleemoplossing  /
Kommunikasiestyle.

Sessie 3: Van vae klagtes tot spesifieke
klagtes tot positiewe voorstelle
Versterkingsgedrag (beloningsgedrag ) in
die huwelik

3. WYSE VAN AANBIEDING
(PROSEDURE)

3.1 Die paartjies sal afsonderlik sit, buite

hoorafstand van mekaar.

3.2 Die aanbieder sal telkens die sessie

inlei met ‘n baie kort teoretiese agtergrond

— hoogstens 5 minute.

3.3 Die paartjies sal dan sekere vraelyste/

werksvelle — wat gerig is op die paartjie —

invul. Elke paartjie sal dan met behulp van

voorstelle hulle eie vraelyste invul en met

mekaar — as paartjie - bespreek. Sodoende

sal die privaatheid van elke paartjie
gerespekteer en verseker word.

4. KOSTE: Elke paartjie moet asb. R20 vir
elke sessie betaal — dit sal gebruik word om
die verversingskostes te dra.

5. BESPREEK: Gee julle name by ds Piet
of die kerkkantoor op.

6. PLEK: Kerksaal

7. KINDERS: Ouers met kleiner kinders
kan dalk saam reél vir iemand om die
kinders vir die duur van die oggend op te
pas.

KENNISGEWINGBORD
e Moot-Kamp vir graad 10 - 12
leerders.
e Hou God in skole projek - fietstoer en
ondersteuning.
e Plaaslike Bybelverspreiding: Faans
Steyn.

AGTERSTE BANKE IN KERK

Ons herinner graag weer ons
gemeentelede dat ons dit sal waardeer
indien die agterste ry banke aan beide
kante in die kerk, oopgelaat word vir
gesinne met jong kindertjies. Baie dankie
vir almal se omgee en hulp om hierdie
gesinne te akkomodeer.

DIAKONIE: KOSKAS

Liewe gemeente, die Diakonie se koskas
word huidig net deur een kleingroep
‘gedra”. Daar is werklik ‘n behoefte aan
nie-bederfbare produkte vir gesinne wat
weekliks ‘n kospakkie benodig. Indien u
hiervoor kan bydra sal ons dit baie
waardeer.



OOSDOPPERFEES:
ONS IS BAIE DANKBAAR

Ons is dankbaar teenoor die Here vir nog ‘n
geseénde Oosdopperfees. Baie dankie aan
almal wat bydraes gemaak het - van
beeste tot boeke - of wat ook al geskenk is.
Elke bydrae was waardevol. MAAR groter
dankie aan almal wat so hard gewerk het
om die dag ‘n sukses te maak! Dankie aan
ons Oosdopperkomitee wat lankal reeds
die oorhoofse beplanning gedoen het en
gesorg het dat die Fees gebeur en reg
verloop. Dankie aan die Vleiskomitee wat
die heel week baie hard gewerk het en
dankie aan ELKE LIDMAAT wat kom hand
bysit het - tot die laerskoolkindertjies wat
kom help het. Ons het lekker saam gewerk
en die Feesdag geniet! Dit was lekker want
ons doen dit vir die Here.

HAMBURGERS TE KOOP

Vrydag 5 Junie, sal daar weer hamburgers
te koop wees teen R25 per hamburger en
sal weer tussen 17:30 en 18:30 by die
kerkgebou afgehaal kan word. Ons wil
egter toesien dat ons genoeg hamburgers
maak en daarom vra ons dat bestellings
geplaas word. Bestellings kan deur geSMS
of geWhatsApp word na ds. Karel (072 476
8794) voor of op Donderdag 4 Junie om
12:00.

KURSUS: DIE MISSIONALE AMP VAN
DIE GELOWIGE
Kerkwees is dit wat in die lewe van elke
gelowige gebeur wanneer hy of sy nie by
die kerkgebou is op Sondae nie. Kom ons
noem dit die "missionale amp" van die
gelowige. 'n Amp vir elke lidmaat? Beteken
dit dat elke lidmaat elke dag van die week
'n taak het om te doen in die wéreld? Ja, dit
is die "missionale amp" van die gelowige.
Dit is nie net die dominee, die ouderlinge
en die diakens wat in in die kerk werk nie-

dit is elke lidmaat, wat as deel van die kerk,
in die wéreld werksaam moet wees.

Wil jy graag hierdie kursus bywoon? Alle
Christene van Potchefstroom - oud en jonk
- is hartlik welkom. Gemeentes wat die
kursus op 'n ander tyd in hulle eie
gemeente sou wou aanbied is ook welkom
om navraag te doen.

AANBIEDER: Prof. I.W. (Naas) Ferreira
WAAR: Gereformeerde Kerk Mooirivier
TYD EN DATUM: Vrydagaand 5 Junie
(18:00-20:00) en Saterdagoggend 6 Junie
(08:30 -12:30)

Moet dit nie misloop nie. Almal hartlik
welkom.

Navrae : Koos Mouton 08292953959 of
Naas Ferreira 0828973966

BEROEPE NUUS
BEROEPE ONTVANG
Dr AJ Coetsee [Albert] van
Uitschot na Pretoria-Alkantrant.
Ds JJ de Kock [Kobus] van
Oranjerivier na Vryburg.

BEROEPE BEDANK
Ds PGP le Roux (Pieter) van
Derdepoort na Pretoria-
Alkantrant.

OOSDOPPERTJIE ANTWOORDE VIR
VANDAG
Josef = son, maan en  sterre;
Nebukadnesar = groot beeld; Skinker =
druiwestok; Farao = vet en maer koeie;
Bakker = brode.



Susters

Hand 2 : 46 - 47a
“Hulle het almal elke dag getrou by die tempel bymekaar gekom, van huis tot huis die
gemeenskaplike maaltyd gehou, hulle kos met blydskap in alle eenvoud geéet en God geprys.”

Dankie aan elke suster vir haar dienswerk in ons
Here se kerk

TEESKINKGELEENTHEID
Tee word vandag in die Skuur bedien onder die leiding van Corrie du Plessis (groep 1); Adri Mans
(groep 2) en Riana Schutte (groep 32).

Baie dankie aan die groepsusters en hul groepe se susters en broers wat met die skink en opwas
help! Ons moedig susters en broers aan om te kom help met die skink en opwas - so leer
ons mekaar en ons nuwe groepe beter ken!

SUSTERSBYDRAE
Die susters se fondse word verkry uit elke suster se vrywillige bydrae (R150 per jaar) en
die fondse wat gein word tydens fondsinsamelingsgeleenthede. Hierdie geld word gebruik
om uit te reik na minderbevoorregtes en daar word jaarliks aan verskillende verdienstelike
instansies, hoofsaaklik in Potchefstroom, donasies gegee.
Kyk gerus uit vir ons bruinkoevert waarin jy jou sustersbydrae kan sit en in die Kluis
kan gooi! (Beskikbaar op die tafel in die kerk se portaal en ook in die skuur se portaal)

KWARTAALPROGRAM
DATUM DAG TYD WIE AKTIWITEIT
07-Jun Sondag 19:00 Blok D Ouderlingevergadering - verversings
09-Jun Dinsdag 19:00 Blok B Sustersamekoms
21-Jun Sondag 12:00 Blok C Nagmaalete

BAIE DANKIE AAN ONS BORG VAN DIE WEEK!

urksira

ONS SPESIALISEER IN DIE VOLGENDE:

« Fyngebak ¢ Kruie

« Pasteie e Speserye

« Koekies « Bakbestanddele

« Beskuit e« S.A. Droévrugte

o Terte « Verpakkingsmateriaal
“Ons bak met passie”
Gouwsstraat 7 Potchefstroom

Tel : (018) 294 4271




OOSPOPPERTJIES

NUUS UIT DIE BYBELKOERANT
SEUN RED ISRAEL SE EER

SOKO(JUDA) - ‘n Jong man met die naam Dawid, seun van Isai, het vandag hier die eer
van die ganse volk gered toe hy die Filistynse baasvegter, Goliat, verslaan het. Toe die
Filistyne sien hulle held is dood, het hulle op die vlug geslaan. Talle is in die agtervolging
gedood in een van die grootste oorwinnings nog vir Saul.
Die dramatiese gebeure bring ‘n einde aan ‘n vernederende hoofstuk in Israel se
krygsgeskiedenis. Goliat het naamlik sewe weke lank elke dag die Israelitiese le€r getart en
verkleineer. Hy wou ‘n tweegeveg afdwing om so die uitslag van die oorlog te bepaal.
Niemand het egter kans gesien om teen dié reus van drie meter te veg nie. Dawid, wat ‘n
skaapwagter van beroep is, het daarvan te hore gekom toe hy voorrade vir sy drie oudste
broers weggebring het. Hy het onmiddellik die uitdaging aanvaar. Koning Saul het sy eie
gevegsuitrusting vir Dawid laat aantrek, maar Dawid het dit van die hand gewys omdat dit
hom ongemaklik laat voel het. Gewapen met slegs ‘n slingervel en ‘n herderstaf het hy
Goliat tegemoet gegaan. Met die eerste gooi het hy die reus tussen die o€ getref, sodat hy
op die grond neergeslaan het. Dawid het daarna die reus met sy eie swaard onthoof.
Die beskeie jong man wou nie eintlik oor sy oorwinning praat nie. Sy enigste kommentaar
was: “Dit was vandag ‘n oorwinning vir die Here. Hy laat nie met Hom spot nie. Dit was
in sy Naam dat ek die reus aangedurf het.”

Lees die verhaal in 1 Sam. 17.

DROME
Ons lees baie keer in die Bybel van mense wat gedroom het. Kyk of »
julle die mense met hul drome kan verbind: ed S
Farao Son, maan en sterre gﬂ“ B
Josef n Groot beeld
Nebukadnesar Druiwestok
Bakker Vet en maer koeie
Skinker Brode in mandjjie

